
Helgi Arnarson 

 

Betri nýting fermetra í Akurskóla.  

Eins og sviðstjóri umhverfissviðs hefur bent á þá eru kennslustofur á bílastæði skólans 
staðsettar þar til bráðabirgða. Við óskum eftir fundi með viðeigandi aðilum til að fara yfir 
hugmyndir okkar um að nýta betur þá fermetra sem fyrir eru í skólanum og fjarlægja 
kennslustofur af bílastæðinu í náinni framtíð.  

Við sjáum fyrir okkur að geta nýtt fermetra innan skólans betur með breytingum á þeim 
rýmum sem fyrir eru í skólanum.  

Forsendur þessara breytinga eru að ekki verði mikil fjölgun í árgöngum og að þétting 
byggðar í Akurskólahverfi verði ekki mikil á næstu árum og áratugum. Passa verði upp á 
að skólahverfi Akurskóla verði ekki of stórt ef farið verður í þessar breytingar.  

Við sjáum fyrir okkur að skipta rýmum upp á efri hæð og neðri hæð við 
skólagötu/menntaveg og gera þannig rými fyrir 1. – 6. bekk inni í skólanum ásamt því að 
textíl stofa verði í einu rými og svæði fyrir frístund. Sjá drög að breytingu á teikningum.  

Grænir veggir eru nýir veggir. Við þyrftum 7 nýjar hurðar (gular á mynd) en gætum 
mögulega endurnýtt tvær hurðar eða fleka og nýjar yrðu bara fimm talsins. Þá þyrfti að 
huga að loftræstingu í rýmum sem hafa ekki opnanleg fög og að sjálfsögðu raflögnum og 
rofum. Taka þarf tvo veggi niður (blátt á mynd). Við myndum vilja uppfæra hurðar í 
lyklalaust aðgengi með aðgangskortum.  

Helstu ávinningar við þetta verða: 

• Lausar kennslustofur á bílastæði fara og bílastæði stækkar aftur en mikill skortur 
er á bílastæðum eins og staðan er núna.  

• Hægt er að taka upp akstur í hring á bílastæði skólans aftur sem eykur 
umferðaöryggi til muna í kringum skólann.  

• Kostnaður við þrif og rafmagn í lausum kennslustofum fellur niður.  



• Stofur gætu nýst annars staðar í bæjarfélaginu þar sem fjölgun er eða þar sem 
fyrirhugað er að byggja leik- eða grunnskóla.  

• Öll starfsemi Akurskóla verður komin undir eitt þak sem það hefur ekki verið 
síðan árið 2014. Það eykur samvinnu kennara og auðveldar aðgengi og eykur 
öryggi.  

• Textílkennsla verður aftur í nálægð við aðrar list- og verkgreinar sem eykur 
samvinnu og samstarf.  

• Frístundaskóli fær sérstakt rými en mikil þörf er á því þar sem fjöldi barna í 
frístund hefur aukist mjög mikið.  

• Fáum minni rými einnig við þessa breytingu sem nýtast sem hópaherbergi, 
sérkennsluherbergi eða vinnuherbergi kennara en skortur er á slíkum rýmum í 
skólanum. 

Við óskum eftir fundi með viðeigandi aðilum til að fá að ræða þessar hugmyndir okkar og 
koma þeim á framkvæmdarplan þar sem við teljum ávinning þessara breytinga verða 
meiri en sá kostnaður sem fellur til við að byggja upp örfáa veggi.  

